FESTAS DO CRISTO DA VITORIA 2006

DOSSIER DE PRENSA

PROGRAMAS E DATAS

· Concertos Auditorio de Castrelos: Días 7, 12, 18, 20,  22, 25 e 29 de xullo e 1, 2 e 12 de agosto de 2006

· Ciclo de cine ao aire libre “REALIDADE 2006”.  Do 24 ao 30 de xullo Lugar: Praza da Estrela, ás 23,00 horas

· Programa infantil de verán “V3: Vigo, verán, valores”. Do 17 ao 30 de xullo.  Lugares: Avda. de Montero Ríos, Praza de Maruja Mallo, Mestre D. Prudencio Rodríguez, Parque da Riouxa, e Alameda Suarez-Llanos

· “XII Festival Folclórico Internacional”. Do 14 ao 20 xullo. Centro Cultural Caixanova e barrios da Cidade: AVV de Beade, AVCD Candeán, SVCD Nautilus, AVCD Castrelos e AVCD de Lavadores.

· Ciclo de bandas “Vigo, un mar de bandas”.   16, 23, 30 de xullo, 6, 13, 20, 27  de agosto; 3, 10, 17, 24 de setembro  en Montero Ríos ás 12,30 horas; 15, 22, 29 de xullo, 5, 12, 19, 26 de agosto na rúa do Príncipe ás 19,30 horas.

· Ciclo de corais “Vigo, un mar de corais”. Museo Verbum do 14, 15, 16, 20, 21, 22, 23, 27, 28, 29, 30 de xullo ao 4 e 5 de agosto de 2006.

· Mostra do Traxe. 28 de xullo de 2006. Lugar: Praza do Berbés  ás  21,00 horas.

· Festas Gastronómicas: Festa do Mexillón (16 de xullo), Festa da Sardiña (29 de xullo)  e Festa do Polbo (13 de agosto).

· “XI Maratón Fotográfico”.  23 de xullo,  Praza do Rei. 

· Verán de Teatro:  16 ao 20 xullo. Praza da Estrela.

· Semana de Teatro en Familia: 31 de xullo ao 4 de agosto. Praza da Estrela.

· Titirirrúa: 7 ao 11 de agosto, Praza da Estrela.

AS FESTAS, DÍA A DÍA

XUÑO

· 24 de xuño, sábado.

19.00 h. Concerto na igrexa parroquial de San Xoán do Poulo da banda As Delicias do Caeiro.

19.30 h. Concerto en Príncipe do Ateneo Musical de Bembrive.


20.00 h. Concerto en Urzáiz, diante do mercado do Calvario, da Escola de Música da UVCD de Candeán.
XULLO

· 1 de xullo, sábado.

19.30 h. Concerto na rúa do Príncipe da Unión Musical de Valadares.

· 6 de xullo, xoves.
12.30 h. Concerto en Montero Ríos da Lira de San Miguel de Oia.

· 7 de xullo, venres.

23.00 h. Concerto en Castrelos de El Sueño de Morfeo.

· 8 de xullo, sábado.

19.30 h. Concerto en Príncipe da Unión Musical de Cabral.
· 9 de xullo, domingo.

12.30 h. Concerto en Montero Ríos da Escola de Música da UVCD de Candeán.

· 12 de xullo, mércores.

23.00 h. Concerto en Castrelos de Milton Nascimento e Toquinho, dentro do Festival “Para Vigo me Voy”.

· 14 de xullo, venres.

20.30 h. Verbum. Concerto das corais polifónicas da AACC Agarimo e María Auxiliadora.

21.30 h. Festival Folclórico Internacional. Auditorio da Asociación Veciñal de Beade.  
· 15 de xullo, sábado.

19.30 h. Concerto Príncipe da Lira de San Miguel de Oia.

20.00 h. Festival Folclórico Internacional. Grupo de animación pola rúa do Príncipe ata a Praza da Constitución.
20.30 h. Verbum. Concerto das corais polifónicas da SCD Atlántida de Matamá e Máximo Gorki.
22.00 h. Festival Folclórico Internacional. Acto Central no Teatro Sala de Concertos do Centro Cultural Caixanova. 

· 16 de xullo, domingo.

11.00 h. Festa do Mexillón.

12.00 h. Festival Folclórico Internacional. Grupo de animación dende a Pérgola ata Eduardo Cabello en Bouzas.

12.30 h. Concerto do Ateneo Musical de Bembrive en Montero Ríos.

19.30 h. Concerto na Praza da Independencia da Atlántida de Matamá.

20.30 h. Verbum. Concerto das corais polifónicas Apóstol Santiago de Vigo e AVV-CSCR de Beade.
21.30 h. Festival Folclórico Internacional. Auditorio UVCD de Candeán.

· 17 de xullo, luns.

17.30 h. Comeza o Vigo Verán e Valores, V3, coa Escola de Circo na praza Mestre Don Prudencio Rodríguez de Coia. Este espectáculo de Creaciones Leal inclúe teatro, clowns, danza, acrobacias e malabares.

· 18 de xullo, martes.

12.00 h.  Festival Folclórico Internacional. Grupo de animación na pista de patinaxe de Samil.

17.30 h. V3. Hoxe, a Escola de Circo de Creaciones Leal estará na praza Maruja Mallo, no Calvario.

21.30 h. Festival Folclórico Internacional. Torreiro de Festas de Sto André de Comesaña. SVCD Nautilius.

23.00 h. Concerto en Castrelos de Gal Costa e X Alfonso, dentro do Festival “Para Vigo me Voy”.

· 19 de xullo, mércores.

12.00 h.  Festival Folclórico Internacional. Grupo de animación dende o Náutico ata o edificio da Xunta.

14.00 h. V3. O Parque da Riouxa de Teis acollerá esta tarde a Escola de Circo.

21.30 h. Festival Folclórico Internacional. Auditorio da AVCD Monte da Mina de Castrelos.

· 20 de xullo, xoves.

12.00 h. Grupo de animación na zona peonil do Calvario.

17.30 h. V3. Escola de Circo na Alameda Suárez Llanos de Bouzas.

20.30 h. Verbum. Concerto das corais polifónicas Anduriña de Coruxo e CCR Rueiro de Coia.
21.30 h.  Festival Folclórico Internacional. Pista polideportiva da AVCD de Lavadores.

22.00 h. Concerto de Franz Ferdinand en Castrelos. Abren o concerto Delorean e Femme Fatale.

· 21 de xullo, venres.

12.00 h. Festival Folclórico Internacional. Grupo de Animación dende a Praza da Independencia ata As Travesas.

17.30 h. V3. A Escola de Circo estará hoxe en Montero Ríos.

20.30 h. Verbum. Concerto da coral polifónica Santa Clara de Lavadores e Coro Clásico de Vigo.

· 22 de xullo, sábado.

17.30 h. V3. A Escola de Circo estará hoxe en Montero Ríos.

20.30 h. Verbum. Concerto das corais polifónicas do Colexio de Avogados de Vigo e do Real Club Náutico de Vigo.
23.00 h. Concerto de Ana Torroja en Castrelos, presentará o espectáculo “La fuerza del destino”.

· 23 de xullo, domingo.

11.00 h. XI Maratón Fotográfico. Comezará na Praza do Rei.

12.30 h. Concerto en Montero Ríos da Atlántida de Matamá. 

13.00 h. Concerto en Saiáns, na AAVV San Xurxo, da Unión Musical de Valadares.

17.30 h. V3. A Escola de Circo di adeus a Vigo esta tarde en Montero Ríos.

20.30 h. Verbum. Concerto das corais polifónicas da UVCD de Candeán e da AVCR San Mamede de Zamáns.

· 24 de xullo, luns.

17.30 h. V3. Chega un novo espectáculo á cidade, “Pompas de xabón”, que inclúe a creación de pompas xigantes e monicreques. A primeira cita do grupo Rivel Animación será esta tarde en Montero Ríos.

23.00 h. Cine ó Aire Libre na praza da Estrela. 

· 25 de xullo, martes.

17.30 h. V3. Rivel Animación fará esta tarde “Globos” na rúa Montero Ríos. 

23.00 h. Cine ó Aire Libre na praza da Estrela. 

23.00 h. Concerto de Ziggy Marley en Castrelos, dentro do Festival “Para Vigo me Voy”.

· 26 de xullo, mércores.

17.30 h. V3. Troula Animación trae á cidade o show “Magia”, composto de números cómicos e obradoiros de maxia. Será en Montero Ríos.

23.00 h. Cine ó Aire Libre na praza da Estrela. 

· 27 de xullo, xoves.

17.30 h. V3. Fundación Igualarte chega a Montero Ríos con “Tarde Nanos”, que inclúe circuíto de xogos e cancións. En Montero Ríos.

20.30 h. Verbum. Concerto das corais polifónicas Val do Fragoso e Allegro.
23.00 h. Cine ó Aire Libre na praza da Estrela. 

· 28 de xullo, venres.

17.30 h. V3. Chega a Montero Ríos, da man de Troula Animación, “Unha de piratas”, con aventuras, malabares, obradoiros e música.

20.30 h. Verbum. Concerto das corais polifónicas do Centro Social Rivera Atienza e da AAVV de Cabral.

21.00 h. Mostra do Traxe. Praza do Berbés.

23.00 h. Cine ó Aire Libre na praza da Estrela. 

· 29 de xullo, sábado.

11.00 h. Festa da Sardiña. Carballeira da Guía.

12.30 h.  Concerto na Carballeira da Guía das Delicias do Caeiro.

17.30 h. V3. Fundación Igualarte construirá un “Xardín ecolóxico” con materiais de reciclaxe.

19.30 h. Concerto en Príncipe da Unión Musical de Coruxo.

20.30 h. Verbum. Concerto das corais polifónicas da SCRD Helios de Bembrive e da SCRD Nautilius de Comesaña.
23.00 h. Cine ó Aire Libre na praza da Estrela. 

23.00 h. Concerto da Coral Casablanca en Castrelos.

· 30 de xullo, domingo.

12.30 h. Concerto en Montero Ríos das Delicias do Caeiro.

17.30 h. V3. Creaciones Leal porá punto final ó programa Vigo Verán e Valores con “Garabato de xogo”.

20.30 h. Verbum. Concerto das corais polifónicas do Centro Social de Teis e Perla do Atlántico de Alcabre.
23.00 h. Cine ó Aire Libre na Praza da Estrela.

AGOSTO

· 1 de agosto, martes.

22.45 h. Concerto en Castrelos de Pet Shop Boys. Abren o concerto CatPeople.

· 2 de agosto, mércores.

22.30 h. Concerto en Castrelos. Helloween.

· 4 de agosto, venres.

20.30 h. Verbum. Concerto das corais polifónicas Lira de San Miguel de Oia e CVC de Valadares.

· 5 de agosto, sábado.

19.30 h. Concerto en Príncipe da Escola de Música da UVCD de Candeán.

20.30 h. Verbum. Concerto das corais polifónicas María Madre del Buen Pastor e AVCUC Emilio Crespo de Navia.

· 6 de agosto, domingo.

12.30 h. Concerto da Lira de San Miguel de Oia en Montero Ríos.

· 7 de agosto, lunes.

20.00 h. Titirirrúa na Praza da Estrela. 

· 8 de agosto, martes.

20.00 h. Titirirrúa na Praza da Estrela.

· 9 de agosto, miércoles.

20.00 h. Titirirrúa na Praza da Estrela.

· 10 de agosto, jueves.

20.00 h. Titirirrúa na Praza da Estrela.

· 11 de agosto, viernes.

20.00 h. Titirirrúa na Praza da Estrela.

· 12 de agosto, sábado.

19.30 h. Concerto en Príncipe da Atlántida de Matamá.

22.00 h. Concerto do centenario de Estrella Galicia en Castrelos.

· 13 de agosto, domingo.

11.00 h.  Festa do Polbo.

12.30 h. Concerto en Montero Ríos da Unión Musical de Cabral.

CONCERTOS AUDITORIO DE CASTRELOS

· 7 xullo 2006, venres

23.00 h. El Sueño de Morfeo + Quatro de Abril

Prezo único: 5 euros

· 12 xullo 2006, mércores

VII Festival Para Vigo Me Voy

23.00 h. Toquinho + Milton Nascimento

Prezo venda anticipada: 8 euros

Prezo despacho: 10 euros

· 18 xullo 2006, martes

VII Festival Para Vigo Me Voy

23.00 h. Gal Costa +

X Alfonso 

Concerto gratuíto

· 20 xullo 2006,xoves

22.00 h. Franz Ferdinand + Delorean & Femme Fatale

Prezo venda anticipada: 12 euros

Prezo despacho: 15 euros

· 22 xullo 2006, sábado
23.00 h. Ana Torroja
“La fuerza del destino”

Prezo venda anticipada: 6 euros

Prezo despacho: 8 euros

· 25 xullo 2006, martes

VII Festival Para Vigo Me Voy

23.00 h. Ziggy Marley + 

Artista Convidado

Prezo único: 6 euros

· 29 xullo 2006, sábado

23.00 h. Coral Casablanca

Concerto gratuíto

· 1 agosto 2006, martes

22.45 h. Pet Shop Boys + 

Cat People

Prezo venda anticipada: 12 euros

Prezo despacho: 15 euros

· 2 agosto 2006, mércores

22.30 h. Helloween + 

Artista convidado

Prezo venda anticipada: 6 euros

Prezo despacho: 8 euros

· 12 agosto 2006, sábado

22.00 h. “La Gira de los Cien Años”

Centenario Estrella Galicia

Concerto gratuíto

OS GRUPOS

El sueño de Morfeo

http://www.elsuenodemorfeo.com/
El Sueño de Morfeo é un grupo formado por Raquel del Rosario (voz), Juan Luis Suárez e David Feito (guitarra). Dende Asturias, o trío leva varios anos traballando para elaborar cancións de sólidas estruturas pop-rock aderezadas con fortes aromas folk. Antes de que a voz feminina chegase ao grupo, Juan Luis e David levaban un tempo compoñendo e tocando xuntos en diversos grupos na súa Asturias natal. Raquel deixou o seu lugar de nacemento, Gran Canaria, con só 18 anos, decidida a probar sorte en Asturias. Alí uniuse a Juan Luis e David para formar El Sueño de Morfeo.  O seu primeiro tema, "Nunca volverá", lanzoulles ás listas de éxitos de toda España, e a súa popularidade creceu enormemente, sobre todo tras aparecer na serie de televisión "Los Serrano". O grupo caracterízase por unha especial forma de arranxar os seus propios temas, baseándose na peculiar voz de Raquel e na forza dun grupo rockeiro para combinar sons de instrumentos tan atípicos como a gaita.  O primeiro disco do trío, chamado coma eles, El Sueño de Morfeo, editouse en 2005 e foi un auténtico fenómeno de vendas en toda España.

Toquinho

http://www.toquinho.com.br/
O brasileiro Antonio Pecci, máis coñecido como Toquinho, naceu en São Paulo o 6 de xullo de 1946. A súa afección pola música naceu moi cedo, e dende neno introduciuse nese mundo da man de Paulinho Nogueira. Anos máis tarde coñecerá a Edgard Janulo, con quen ampliou o seu coñecemento harmónico, ao igual que posteriormente faría con Oscar Castro Nieves. Nos setenta comeza a traballar con Vinicius de Moraes e María Creuza, nunha serie de actuacións na boite La Fusa, en Bos Aires. Esta unión profesional entre Vinicius e Toquinho durou once anos, co resultado final de máis de cen cancións plasmadas en 25 discos e máis de mil actuacións. Toquinho é considerado unha das figuras máis importantes da canción brasileña dos últimos corenta anos. A última vez que visitou España foi no ano 2000, na xira de presentación do seu disco “Só tenho tempo pra ser feliz”. Agora Toquinho regresa ao noso país para visitar Vigo. Unha oportunidade única.

Milton Nascimento

O brasileiro Milton Nascimento forma parte dunha xeración de músicos que, xa nos anos sesenta, reivindican a existencia doutro Brasil, o Brasil do interior, profundo, cunha música e un folklore de seu. A música de Nascimento está moi enraizada nas tradicións populares da súa terra, pero aínda así sempre espertaron un enorme interese entre os músicos de jazz americanos. Composicións de Milton como  "Veracruz", "Ponta de Areia" o "Travessia" foron versionadas por infinidade de músicos. Nascimento tivo uns pais adoptivos de raza branca. A nai era cantante ocasional de coros e o pai un profesor de matemáticas que chegou a dirixir unha radio. A música, máis tarde ou máis cedo, tiña que entrar na vida de Milton Nascimento. Aos 19 anos decide trasladarse a Belo Horizonte, onde se dedicará a cantar e compoñer. Elis Regina, unha famosa intérprete brasileira, será clave para axudarlle a acadar recoñecemento. Con ela canta no Festival Internacional da Canción de Brasil, grazas ao cal acada un contrato co selo Codil e grava o seu primeiro disco.  A súa carreira, dende entón, non fará máis que medrar. Nascimento vive un dos seus momentos clave como músico en 1994, cando grava "Ángelus" para Warner, nun inaudito acto de homenaxe e recoñecemento  do jazz americano cara á súa obra. O seu último traballo é “Pietá”, no que colaboraron tres voces novas brasileiras, Marina Machado, Simone Guimaraes e Maria Rita Mariano, a filla da grande Elis Regina, a súa mentora. 
Delorean

www.deloreanrock.com
Delorean é unha banda formada en Zarautz (Guipuzcoa) no ano 2000 por Tomás Palomo (guitarra e teclados), Ekhi Lopetegui (baixo e voces),  Unai Lazkano (guitarra e teclados) e Igor Escudero (batería). Nacen como grupo pop, pero axiña o seu amor polos sintetizadores levaralles a percorrer novos camiños. O seu primeiro disco, “Silohuettes”, publícase en 2001, e con el deron máis de corenta concertos. No 2003 gravan o seu segundo traballo, “Delorean”, e en 2005 lanzan “The Metropolitan Death”, un cd que afonda nos aspectos máis bailables da súa música. En 2006 conságranse coa súa  última gravación, “Into the plateau”, que presentarán en Vigo. 

Femme Fatale

www.mushroompillow.com
Rodeados dun halo de perigo e misterio, Femme Fatale consagráronse en España co seu segundo disco, Femme Fatale, cheo de electro rock e electrónica escura e sexy, que lembra a Goldfrapp ou mesmo a Depeche Mode. O grupo está formado por Dave Zorton e Flo, dos músicos excepcionais que en só dous traballos se afianzaron como unha das formacións máis elegantes do momento, cunha música chea de modernidade e cosmopolitismo. 

Franz Ferdinand
http://www.franzferdinand.co.uk/
En 2004, os escoceses Franz Ferdinand convertíronse na meirande esperanza musical británica co seu disco homónimo, Franz Ferdinand, estraño nome que non é máis que a tradución ao inglés do galego Francisco Fernando, o celebérrimo arquiduque húngaro. Pero lonxe de identificarse coas connotacións históricas de su nombre, Franz Ferdinand deron unha viraxe á escena indie británica cun primeiro traballo sorprendentemente fresco, que arrasou nos circuítos independentes de toda Europa.  O seu segundo disco, “You could have it so much better”, publicado en 2005, converteunos nun auténtico fenómeno de vendas, deixando xa de lado a súa etiqueta de banda independente. O seu segundo traballo é máis comercial, achegándoos a consumidores musicais de todo tipo, e converténdoos nun fenómeno de masas.  Os escoceses están este verán de xira por España, onde foron cabeza de cartel no MetroRock de Madrid o 23 de xuño, e serán tamén cabeza de cartel no FIB Heineken, o festival musical máis importante de España, e un dos máis prestixiosos de toda Europa. Pero traelos a Vigo foi difícil, xa que a cidade estivo ata o de agora afastada dos circuítos tradicionais de música independente. Franz Ferdinand abriron moitos concertos dos todopoderosos e esixentes U2 en 2004 e 2005. Agora, eles son tamén cabeza de cartel. Tiveron un éxito tan fulgurante que a propia casa Sony apostou fortemente por eles. Despois de que Apple iniciase a moda de dedicar selectas edicións do seu Ipod a U2 e Madonna, Sony contratacou co seu propio reprodutor MP3 dedicado a Franz Ferdinand. Por agora é un capricho inalcanzable, pois só existe unha edición de luxo de cen unidades. O grupo foi o gañador do premio Mercury Prize no 2004 como banda revelación. É o galardon máis prestixioso da música británica. Foron os grandes triunfadores dos Brit Awards de 2004 e de 2005.  Tamén recibiron o Premio MTV á banda do ano. Ademais, recibiron cinco nominacións para os N.M.E Awards deste ano: mellor banda, mellor álbum, mellor directo… Venderon máis dun millón de discos co seu primeiro álbum, co que acadaron nos EEUU o disco de platino. Co segundo cd entraron directamente ao número un en Gran Bretaña e ao oito en USA. En España, os seus discos foron elixidos entre os mellores de 2004 e 2005 nas principais revistas especializadas: “Rockdelux”, “Mondo Sonoro”, “Rockzone”…Para revistas tan influíntes como “40 Principales” e “Rolling Stone”, o seu segundo disco foi o “Mellor disco internacional do 2005”. Na súa última visita a España, en decembro do ano pasado, esgotaron as entradas en Madrid e Barcelona, a pesar dos 28 euros que custaban.

Ana Torroja

www.anatorroja.net
Só “La Fuerza del Destino" podía facer que as míticas cancións Mecano volvesen ser cantadas pola inconfundible voz que as deu a coñecer, un signo de identidade co que se converteron en auténticos himnos en diversas partes do mundo. Ninguén endexamais cantará esas cancións como Ana Torroja, a voz de Mecano. Agora, tras catorce anos sen interpretar en directo un concerto completo con esas cancións, Ana quere ofrecerlle ao público un repertorio cento por cento Mecano. É "La Fuerza del Destino", un tour internacional que se estrenará en España con citas estelares como Granada (Praza de Toros, 16 de xullo), Vigo (Auditorio de Castrelos, 22 de xullo),  Barcelona (Palau Sant Jordi, 7 de setembro) e Madrid (Arena, 15 de setembro).

Ziggy Marley

http://www.ziggymarley.com/
O seu apelido delátao: o fillo do gran Bob recibiu dende neno leccións de guitarra e batería do seu famosísimo proxenitor, quen lle inculcou a súa paixón pola música. David Marley comezou a ser coñecido co alcume de "Ziggy" a causa da súa devoción por David Bowie e o seu album "Ziggy Stardust and the Spiders from Mars". En 1986 formou a súa propia banda xunto con Cedella, Sharon e Stephen, chamada "Ziggy Marley and the Melody Makers". O seu primeiro traballo, "Hey World", non tivo demasiado éxito, pero en 1988 gravaron “Conscious Party", considerado moito máis logrado, no que se incluía o seu hit "Tomorrow People". Un ano máis tarde chegou "One Bright Day"; en 1991 editan "Jahmeyka" (1991) e no 1993 "Joy and Blues". Despois dalgúns discos máis, en 2000 publicaron "Ziggy Marley & the Melody Makers Live, Vol. 1" e no 2003 "Dragonfly".

Pet Shop Boys

http://www.petshopboys.co.uk/

Os británicos Pet Shop Boys non precisan presentación. Son unha das bandas británicas máis influentes de tódos os tempos, dende que se formaron en 1981. Neil Tennant e Chris Lowe editaron o seu primeiro disco sen moito éxito, pero unha das súas cancións, “West end girls”, cambiará as tornas, levándoos ao número un das listas británicas. O resto foi xa unha carreira exitosa, na cal o dúo británico se converteu nun dos grandes nomes do pop. E por moitos anos, xa que este 2006, en maio, catorce anos despois de unirse, Pet Shop Boys editaron "Fundamental", o seu noveno álbum de estudio. Inclúe 11 temas novos e un, "Numb", escrito por Diane Warren. Para este traballo, Pet Shop Boys contou coa colaboración do produtor Trevor. Neste traballo, as cancións tratan sobre temas polémicos, como a implantación do DNI no Reino Unido a e guerra e o terrorismo. O seu primeiro single, "I’m with stupid", está inspirado na relación entre Tony Blair e George Bush, creando unha sátira sobre a relación entre ambos. O traballo foi recibido cunhas excepcionais críticas, en medios tan prestixiosos como Rolling Stone, ou EP3 (EL País).

Cat People

Chegan a Castrelos os primeiros vigueses, Cat People, grupo formado tras un encontro casual entre Adrián Pérez, o vocalista, e Fito Rodríguez, o baixista, no 2002 no festival Santi Rock. Tras atopar batería e guitarra, Cat People acaba de nacer. O seu primeiro traballo ve a luz no 2005, cunha maqueta de presentación elixida por Mondosonoro como a segunda mellor de todo o ano. Grazas a ela gravan o seu primeiro disco, “Reel #1”, cheo de sons contemporáneos, cunha calidade atípica nun primeiro traballo.

Helloween

http://www.helloween.org/
A fusión de metal con outros sons son a firma de Helloween, uns dos reis do “heavy metal” mundial. A banda formouse en 1979 en Hamburgo, pero será no 1981 cando Helloween naza, e no 1984 editarán o seu primeiro disco, “Walls of Jericho”. O traballo que os  vai consagrar será “Keeper of seven keys Part I”, editado en 1987. Da formación orixinal aínda resisten o guitarrista Weikath e o baixista Grosskopt, mentres que o vocalista Andi Deris leva máis dunha década con eles. Agora chegan a Vigo tras editar a finais de 2005 “Keeper Of The Seven Keys. The Legacy”, un traballo que ten todos os elementos que caracterizan ó grupo: velocidade, hard rockeiros, melodía, exquisitas composicións, voces e coros, etc. Unha cita ineludible para os amantes do rock máis duro.

Estrella Galicia

“LA GIRA DE LOS CIEN AÑOS”

Estrella Galicia celebra este ano o seu centenario cun programa de concertos por toda Galicia, cheo de sorpresas e agradables encontros. Todos os grupos son galegos, e algúns coinciden sobre o escenario por vez primeira. Grupos como Deluxe, Cómplices, Los Limones, Los Suaves, Kannon, The Killer Barbies, Miguel Costas y Silvia Superstar, Siniestro Total ou Semen Up forman parte da xira, que percorrerá toda Galicia. Ademáis, Teo Cardalda brindará un concerto exclusivo en Vigo, con algúns dos seus amigos, como Juan Rivas e Iván Ferreiro, lembrando o repertorio de Golpes Bajos.

VENDA DE ENTRADAS

As entradas están á venda en Internet nas seguintes webs:

www.servinova.com
www.caixanova.es
www.centralespectaculos.com
Tamén poden mercarse na Central de Espectáculos, na rúa Velázquez Moreno 26, baixo, de Vigo. Teléfono 986 43 54 10. Correo electrónico: central@centralespectaculos.com. 

CICLO DE CINE AO AIRE LIBRE “REALIDADE 2006”

Baixo o lema “Realidade 2006” agáchase unha desas actividades que, ano a ano, demostra o interese que o cine de calidade esperta entre os vigueses. Este ano, o ciclo vaise desenvolver entre o 24 e o 30 de xullo na Praza da Estrela. Todas as películas vanse pasar ás 23.00 horas e serán en versión orixinal. Este ciclo de cine é un dos programas máis exitosos das festas de verán, xa que a tradición de ver cine ao aire libre está moi arraigada na cidade. O programa leva funcionando ininterrompidamente dende o ano 1996.  

Nesta edición, todo xira arredor da globalización, da distancia, das viaxes, das fronteiras. O ciclo leva o nome de “Camiños e Fronteiras”, e as películas seleccionadas tentarán que o espectador chegue a cuestionarse o tipo de relacións que se establecen nestes días, as relacións entre diferentes culturas, entre diferentes razas. En definitiva, relacións entre homes e mulleres. 

PROGRAMA INFANTIL V3: VIGO, VERÁN E VALORES

Baixo o lema V3: Vigo, verán e valores, a Concellería de Festas e Animación Sociocultural vai organizar por segundo ano consecutivo, dende o 17  ata  o 30 de xullo, un amplo calendario de actividades para o nenos e nenas de Vigo. As actividades vanse centrar nas rúas de Montero Ríos, Praza da Estrela, Prudencio Rodriguez (Coia), Alameda da Suárez Llanos de Bouzas e  Parque da Riouxa.

Os obxectivos desta programación son os seguintes:

· Facer unha oferta integral de actividades lúdicas e educativas no tempo libre para o colectivo de nenos e nenas do concello de Vigo.

·  Crear un espazo para  que os rapaces poidan libremente relacionarse e socializarse entre eles.

· Promover na poboación infantil valores democráticos e cooperativos de tolerancia, solidariedade e igualdade para a convivencia e a comunicación interpersoal.

Cada tarde, ás 17.30 horas, entre o 17 e o 30 de xullo, os nenos terán a oportunidade de participar en actividades distintas ás que fan normalmente, ademáis de relacionárense con outros nenos e descubrir, quen sabe, algunhas cousas sobre eles mesmos.

ACTIVIDADE/ESPECTÁCULO
DATA/HORA 
COMPAÑÍA
PRAZA

· “Escola de Circo”. Teatro, clown, danza, acrobacia e malabares.
Luns, 17 de xullo.

17.30 h


Creaciones Leal.
Mestre D. Prudencio Rguez. (COIA)

· “Escola de Circo”. Teatro, clown, danza, acrobacia e malabares.
Martes, 18 de xullo.

17.30 h


Creaciones Leal.
Maruja Mallo (CALVARIO)

· “Escola de Circo”. Teatro, clown, danza, acrobacia e malabares.
Mércores, 19 de xullo.

17.30 h
Creaciones Leal.
Parque da Riouxa. (TEIS)

· “Escola de Circo”. Teatro, clown, danza, acrobacia e malabares.
Xoves, 20 de xullo.

17.30 h
Creaciones Leal.
Alameda Suárez Llanos. 

(BOUZAS)

· “Escola de Circo”. Teatro, clown, danza, acrobacia e malabares.
Venres, 21 de xullo.

17.30 h
Creaciones Leal.
Montero Ríos.

· “Escola de Circo”. Teatro, clown, danza, acrobacia e malabares.
Sábado, 22 de xullo.

17.30 h
Creaciones Leal.
Montero Ríos.

· “Escola de Circo”. Teatro, clown, danza, acrobacia e malabares.
Domingo, 23 de xullo.

17.30 h
Creaciones Leal.
Montero Ríos.

· “Pompas de xabón”. Creación pompas xigantes. “Animanos”. Monicreques nas mans.
Luns, 24 de xullo.

17.30 h
Rivel Animación.


Montero Ríos.

· “Globos”. Pallaso, Abella e Xirafa xigantes. Creación da Árbore da vida.
Martes, 25 de xullo.

17.30 h
Rivel Animación.
Montero Ríos.

· “Magia”. Números cómicos e obradoiros de maxia.
Mércores, 26 de xullo.

17.30 h
Troula Animación.
Montero Ríos.

· “Tarde Nanos”. Circuíto xogos, cancións.
Xoves, 27 de xullo.

17.30 h
Fundación Igualarte.
Montero Ríos.

· “Unha de Piratas”. Aventuras, malabares, obradoiros e música.
Venres, 28 de xullo.

17.30 h
Troula Animación.
Montero Ríos.

· “Xardín ecolóxico”. Materiais de reciclaxe, obras plásticas.
Sábado, 29 de xullo.

17.30 h
Fundación Igualarte.
Montero Ríos.

· “Garabato do xogo”. 34 xogos inventados.
Domingo, 30 de xullo.

17.30 h
Creaciones Leal.
Montero Ríos.

XII FESTIVAL FOLCLÓRICO INTERNACIONAL

PROGRAMA

Venres 14 de xullo

Auditorio da A.VV. de Beade.
Grupos convidados: de baile “Semente da Arte Galega”, de gaitas “Arume” e de pandeireteiras “Volta do Demo” do CSCR de Beade.

Domingo 16
de xullo
Auditorio da U.V.C.D. de  Candeán.

Grupo convidado: “Durgamata” (ska) de Candeán.

Martes 18 de xullo

Torreiro de Festas de Sto. André de Comesaña. 





S.V.C.D. Nautilius.


Grupos convidados: “Os Ventos de Comesaña” de Vigo e “Tangaraño” de Mos.                                 

Mércores 19
de xullo
Auditorio da A.V.C.D. Monte da Mina de Castrelos.

Xoves 20


Pista polideportiva da A.V.C.D. de Lavadores.

Grupos convidados: de baile “Froles Novas”, de gaiteiros “Meigallos” e de pandeireteiras “Tarambainas”de Lavadores.

O acto central celebrarase o día 15 de xullo, ás 22.00 horas, no Teatro-Sala de Concertos do Centro Cultural Caixanova. Ademais, haberá un grupo de animación polas rúas entre o 15 e o 21 de xullo:

· Sábado 15 de xullo, 20.00 h. Rúas Príncipe-Praza da Constitución. Sbandieratori Ducato Caetani (Italia).

· Domingo, 16 de xullo, 12.00 h. Dende a Pérgola ata Eduardo Cabello en Bouzas. 
Sbandieratori Ducato Caetani (Italia).

· Martes, 18 de xullo, 12.00 h. Pista de patinaxe de Samil. Sbandieratori Ducato Caetani (Italia).

· Mércores, 19 de xullo, 12.00 h. Dende o Náutico ata o edificio da Xunta. Sbandieratori Ducato Caetani (Italia).

· Xoves, 20 de xullo, 12.00 h. Zona peonil do Calvario. Sbandieratori Ducato Caetani (Italia).

· Venres, 21 xullo, 12.00 h. Dende a Praza da Independencia ata As Travesas. Sbandieratori Ducato Caetani (Italia).


CICLO DE BANDAS “VIGO, UN MAR DE BANDAS”

CICLO DE CORAIS “VIGO, UN MAR DE CORAIS”

En Vigo hai nove bandas populares, algunhas delas centenarias. É un movemento musical que esperta verdadeira adicción entre aqueles que o coñecen, como demostra que, cada vez que hai concerto, ducias de persoas sigan ás bandas. Coñecedores do interese que as bandas espertan nos vigueses, dende a Concellería de Festas e Animación Sociocultural desenvólvese ao longo de todo o ano un importante programa de concertos, que durante o verán se incrementan notablemente. Os concertos fanse principalmente en dous rúas da cidade, Príncipe e Montero Ríos, elixidas por seren zonas peonís, nas que é cómodo deterse a escoitar música. Os concertos de Montero Ríos son sempre de mañá, ás 12.30 horas, e os de Príncipe, en cambio, son sempre pola tarde, ás 19.30 horas.

En canto ás corais, o ciclo “Vigo, un mar de corais” vai desenvolverse entre o 14 de xullo e o 5 de agosto no Museo Verbum. Os concertos serán ás 20.30 horas.  O programa é o seguinte:

14 de xullo
CORAL POLIFÓNICA DA AACC AGARIMO



CORAL POLIFÓNICA MARÍA AUXILIADORA

15 de xullo
CORAL POLIFÓNICA DA SCD ATLÁNTIDA DE MATAMÁ



CORAL POLIFÓNICA MAXIMO GORKI

16 de xullo
CORAL POLIFÓNICA APOSTOL SANTIAGO DE VIGO

CORAL POLIFÓNICA DA AVV-CSCR DE BEADE

20 de xullo
CORAL POLIFÓNICA ANDURIÑA DE CORUXO



CORAL POLIFÓNICA DO CCR RUEIRO DE COIA

21 de xullo
CORAL POLIFÓNICA SANTA CLARA DE LAVADORES



CORO CLÁSICO DE VIGO

22 de xullo
CORAL POLIFÓNICA DO COLEXIO DE AVOGADOS DE VIGO



CORAL POLIFÓNICA DO REAL CLUBE NAUTICO DE VIGO

23 de xullo
CORAL POLIFÓNICA DA UVCD DE CANDEÁN



CORAL POLIFÓNICA DA AVCR SAN MAMEDE DE ZAMÁNS

27 de xullo
CORAL POLIFÓNICA VAL DO FRAGOSO



CORAL POLIFÓNICA ALLEGRO

28 de xullo
CORAL POLIFÓNICA DO CENTRO SOC. RIVERA ATIENZA



CORAL POLIFÓNICA DA AVV DE CABRAL

29 de xullo
CORAL POLIFÓNICA DA SCRD HELIOS DE BEMBRIVE



CORAL POLIFÓNICA DA SCRD NAUTILIUS DE COMESAÑA

30 de xullo
CORAL POLIFÓNICA DO CENTRO SOCIAL DE TEIS

CORAL POLIFÓNICA PERLA DO ATLÁNTICO DE ALCABRE

4 de agosto
CORAL POLIFÓNICA LIRA DE SAN MIGUEL DE OIA



CORAL POLIFÓNICA DO CVC DE VALLADARES

5 de agosto
CORAL POLIFÓNICA MARÍA MADRE DEL BUEN PASTOR



CORAL POLIFÓNICA DA AVCUC EMILIO CRESPO DE NAVIA

FESTAS GASTRONÓMICAS

16 de xullo, Festa do Mexillón
Esta festa permitirá degustar 3.000 quilos de mexillón; 500 de empanada de mexillón e 500 litros de bo viño. Tamén haberá 500 barras de pan, cervexa, refrescos, auga… O obxectivo, ¡pasalo ben!

20 de xullo, Festa da Sardiña

Comezará ás 11.00 horas da mañá na carballeira da Guía. Degustaranse 1.500 quilos de sardiña e 450 de pan de millo. Dende as once cociñaranse sardiñas, e ás 12.30 horas entregarase a Sardiña de Ouro. Haberá concerto da banda As Delicias de Caeiro antes de comer, e xa pola tarde, actuacións de grupos de baile ás 19.00 horas. Pola noite, dende ás 21.00 horas, celebrarase unha verbena amenizada polas Delicias de Caeiro e Tambo.

Máis información: José Gonda, 620 623 631.

XI MARATÓN FOTOGRÁFICO

O 23 de xullo, na praza do Rei, celebrarase a edición número once do Maratón Fotográfico, organizado pola Agrupación Fotográfica Galega. Neste concurso poden participar todos os que se inscriban entre o 17 e o 21 de xullo na sede da Asociación, na rúa Uruguai 17, entrechán, de Vigo. Tamén pode facerse a inscrición o mesmo día do maratón, na Praza do Rei, entre as 9.30 e as 11.00 horas da mañá. O custe da inscrición é de seis euros, e o número máximo de participantes será de 200. Este ano poderase participar con cámara de fotos dixital. En categoría analóxica, o primeiro premio será de 900 euros, o segundo de 500, e o terceiro de 200. En canto á categoría dixital, o gañador recibirá 400 euros, e o segundo clasificado 250. 

O maratón comezará o día 23 de xullo ás 11 da mañá, hora a que se fará o control de saída. Os participantes deberán fotografar catro temas, que serán facilitados pola organización. A entrega do carrete ou cd coas fotos deberá facerse entre as 23.00 horas e as 00.00 horas, na praza da Constitución. Despois farase unha exposición coas fotos seleccionadas pola organización, e o xurado dará o seu veredicto o día da inauguración desa exposición.

Pode pedirse máis información na Agrupación Fotográfica Galega, na rúa Uruguai 17, entrechán, de Vigo. Teléfono 986 43 90 96.



















